
Hlerodeshmor Grlgorl, ndrlgues Armenlse

E enjte, 30 shtator 2021 - Shenjtori i dités.
Hierodéshmor Grigori, ndricues i Armenisé€. Déshmoret Ripsima, Gajana et;.
- Hierodéshmor Grigori, ndricues i Armenisé -

Shén Grigori lindi rreth vitit 240. Ishte biri i Anak Parthit, i aférm me mbretin e
Armenisé Khosrov, i cili u vra nga Anaku, me urdhér té mbretit pers Ardashir. Si
ndéshkim i kétij krimi e gjithé familja e Anakut u ekzekutua, pérvec¢ Grigorit dhe
njérit prej véllezérve té tij, ende fémijé, dhe gé mérguan né Qesari té Kapadokisé.
Falé kétij débimi né territorin romak, Grigori u njoh me dogmat e shenjta té té
krishteréve dhe u pagézua.

Tiridati, njé nga bijté e mbretit té vraré nga Anaku, ishte débuar gjithashtu nga
mbreti i perséve pér né Qesari. Kur Grigori e mésoi kété, u vu né shérbim té tij pa i
zbuluar se nga ishte. Kohé mé voné, Tiridati hipi pérséri né fronin e Armenisé falé
romakéve, si falénderim i njé shérbimi té madh qgé i kishte béré perandorisé. Né
vend gé té njihte dorén mirébérése té té vetmit Peréndi krijues dhe bamirés té
universit, Tiridati u bé zelltar fanatik i kultit té idhujve. Duke e pércmuar até qé i
kishte shérbyer né ditét e véshtira gjaté mérgimit, mbreti u térbua kundér Grigorit,
i cili nuk donte té mohonte Krishtin. E dha né njé séré torturash té pérgjakshme, sa
vetém imagjinata e demonit mund t'i sugjeronte. E varén né trekémbésh dhe e



fshikulluan pér dité té téra, ia thyen kockat e kémbéve duke ia shtrénguar né
morsa. E detyruan té vraponte me gozhdé té ngulura nén kémbé. la lyen kokén me
ngjités dhe ia lidhén né njé thes me hi pérvélues, si dhe té tjera tortura gé s’'mund
té numeérohen. Por i pajisur me armatimin e besés, Grigori géndronte i pamposhtur
dhe falénderonte Peréndiné gé e kishte béré té denjé té vuante pér emrin e Tij. Kur
Tiridati mésoi se Grigori ishte biri i vrasésit té té atit, e dyfishoi térbimin. E hodhi
shenjtin né njé gropé plot me gjarpérinj dhe me téré llojet e kafshéve helmuese
prané malit Ararat. Grigori géndroi atje pér 15 vjet, i ushqyer fshehtazi nga njé
vejushé.

Tiridati u ¢cmend pas martirizimit té shén Ripsimés(Ripsimit) dhe shokéve té saj,
dhe shkoi té rrinte me derrat duke ecur me té katér gjymtyrét e duke ngréné
mishin e vet. E motra, Khosrovidu¢, mésoi pérmes njé eéndrre se mbreti mund te
shérohej me ndérmjetimin e shén Grigorit. E nxorén nga gropa atletin e Krishtit, g€,
pér habiné e té gjithéve, u shfaq i fugishém dhe shéndetploté. E shéroi mbretin dhe
e bindi té béhej i krishteré pér té shpétuar shpirtin nga dénimet e pérjetshme, mé
té trembshme se ato qé hoqi né cmenduriné e tij. Tiridati dhe e motra e ndihmuan
me duart e tyre shenjtin né ndértimin e kishés pér nder té shén Ripsimés dhe té
shogeve té saj, gé mbreti i kishte ekzekutuar.

Grigori pagézoi mbretin dhe njerézit e tij té shquar né lumin Eufrat (rreth 290).
Priftérinjté idhujtaré shkatérruan me duart e veta tempujt dhe pas marrjes sé
pagézimit dhe vénies sé dorés sé Grigorit, u béné priftérinj té Peréndisé sé
Térélarté, dhe pér njé kohé té shkurtér Armenia u mbulua nga kisha; kudo
kumbonte jehona e himneve hyjnore.

Si pérhapi pagen né Armeni dhe rrethinat fginje, shén Grigori u térhoq bashké me
disa nga dishepujt e tij né vetminé e njé shpelle, duke ngréné njé heré né dyzet
dité e duke gené né komunikim té vazhdueshém me Peréndiné. Si ngushéllim, njé
nga dy bijté gé kishte qgé i ri, Aristakun, e caktoi kryepiskop t& Armenisé sé Madhe.
Ky mori pjesé né Sinodin e Nikeas (325) dhe e pasoi denjésisht veprén e atit té tij.
Grigori fjeti né page mé 325, pér té shijuar pérjetésisht dritén e Trinisé sé Shenijte,
prej sé cilés kishte shpérndaré rrezet te populli i tij.

- Déshmoret Ripsima, Gajana etj -

Shén Ripsima jetoi nén mbretérimin e Dioklecianit (rreth 290). Njé dité kur
perandori e pa, i magjepsur nga bukura e saj ra né dashuri dhe donte té martohej
me té. Por shenjtorja déshironte mbi gjithcka t'i pérkushtohej Krishtit, prandaj u
fsheh dhe shkoi prané Gajanés, e cila ishte larguar nga persekutimet e asaj kohe
dhe ishte strehuar né njé nga shpellat prané qytetit Ararat né Armeni.

Diokleciani mésoi se ku ishte fshehur dhe i shkroi mbretit t&€ Armenisé, Tiridati, gé
t'ia dérgonte Ripsimén, por mbreti vete, u dashurua me té dhe béri té pamundurén



gé ajo ta pranonte. E mori né pallatin e tij. Gajana e nxiste té géndronte e forté deri
né fund. | térbuar nga géndrimi i Ripsimés, mbreti ia theu dhémbét me guré dhe e
dérgoi né njé vend té largét, por nuk i shpétoi térbimit té tij, ia prené gjuhén e ia
dogjén trupin me pishtaré té ndezur.

la shpuan barkun me shkopinj e ia nxorén syté. Mé né fund e dorézoi frymén e saj
kur ia prené trupin copa-copa. Késhtu shkoi tek Dhéndri giellor, pér té Cilin kishte
ruajtur deri né fund virgjériné e saj. Sé bashku me té ekzekutuan edhe 70 té
krishteré té tjeré.

Mé voné, kur 32 shoqgérueset e saj erdhén pér té marré trupin, edhe atyre ua prené
kokat. Gajanés dhe dy prej nxénéseve té saj, pasi vuajtén shumé mundime, ua
prené kokat. Pér nder té kétyre martireve té shenjta, shén Grigori Ndricuesi i
Armenisé ndértoi tri kisha me ndihmén e mbretit, i cili mé pas u pendua.

